
SEREBRAL FALAJ(BSF)
TASHXISLI BOLALARDA 

RESPIRATOR-NUTQ 
MEXANIZMLARINING 

BUZILISHI VA KORREKSION 
YONDASHUVLAR

Mehmonova Nodiraxon Yusufxon qizi
Toshkent kimyo xalqaro universiteti Namangan filiali 2-kurs magistranti

Namangan viloyati, Davlatobod tumanidagi 57 - sonli KIMTT
(Ko‘p tarmoqli ixtsoslashtirilgan maktabgacha ta’lim tashkiloti) 

defektologi

Annotatsiya: Ushbu maqolada serebral falaj (BSF) tashxisli bolalarda respirator-nutq mexanizmlarining buzilish xusu-
siyatlari, ularning nutqiy rivojlanishga ta’siri hamda korreksion yondashuvlar ilmiy asosda tahlil qilinadi. Tadqiqot jarayo­
nida nafas olish jarayonidagi markaziy va periferik buzilishlar, diafragma va interkostal mushaklar faoliyati sustlashuvi, 
fonatsiya jarayonining yetarli shakllanmaganligi hamda nafas–nutq muvofiqligining izdan chiqishi kabi muammolar ko‘rib 
chiqiladi. Shuningdek, serebral falajli bolalarda respirator baza yetishmovchiligi natijasida tovush balandligi, davomiyligi 
va tembrining buzilishi kuzatilishi ilmiy adabiyotlar asosida bayon etiladi. Maqolada logopedik nafas mashqlari, logo-
ritmik yondashuv, diafragma nafasini shakllantirish texnikalari, fonopedik mashqlar va multimodal terapiya kabi korreksion 
strategiyalarning samaradorligi yoritib beriladi. Mazkur tadqiqot natijalari BSF tashxisli bolalarda nutqiy nafasni rivojlanti-
rish orqali nutq sifatini yaxshilashda integrativ reabilitatsiya yondashuvlarining ahamiyatini ko‘rsatadi.

Kalit so‘zlar: serebral falaj, respirator-nutq mexanizmi, nutqiy nafas, fonatsiya, diafragma, logopedik korreksiya, motor 
buzilishlar, nafas–nutq ko‘nikmalari, logoritmika, fonopedik mashqlar, reabilitatsiya, artikulyatsion apparat, mushak tonusi.
Abstract: This article provides a scientific analysis of the characteristics of impairments in respiratory–speech mecha-
nisms in children diagnosed with cerebral palsy (CP), their impact on speech development, and corrective approaches. 
The study examines central and peripheral respiratory disorders, reduced activity of the diaphragm and intercostal mus-
cles, insufficient development of phonation, and disrupted coordination between breathing and speech. Based on the 
review of scientific literature, the article also describes impairments in voice pitch, duration, and timbre resulting from 
respiratory base insufficiency in children with CP. The effectiveness of corrective strategies such as speech therapy 
breathing exercises, logorhythmic approaches, diaphragm breathing training techniques, phoniatric exercises, and 
multimodal therapy is highlighted. The findings demonstrate the importance of integrative rehabilitation approaches in 
improving speech quality in children with CP through the development of speech breathing.

Key words: cerebral palsy, respiratory–speech mechanism, speech breathing, phonation, diaphragm, speech therapy 
correction, motor disorders, breathing–speech skills, logorhythmics, phoniatric exercises, rehabilitation, articulatory appa-
ratus, muscle tone.
Аннотация: В статье проводится научно обоснованный анализ особенностей нарушений респираторно-речевых 
механизмов у детей с диагнозом детский церебральный паралич (ДЦП), их влияния на речевое развитие, а также 
коррекционных подходов. В ходе исследования рассматриваются центральные и периферические нарушения 
дыхательного процесса, снижение активности диафрагмы и межрёберных мышц, недостаточная сформирован-
ность фонации и нарушение координации дыхания и речи. Также на основе научной литературы описываются 
нарушения высоты, длительности и тембра голоса, обусловленные недостаточностью респираторной базы у 
детей с ДЦП. В статье освещается эффективность таких коррекционных стратегий, как логопедические дыха-
тельные упражнения, логоритмический подход, методы формирования диафрагмального дыхания, фонопеди-
ческие упражнения и мультимодальная терапия. Результаты исследования подтверждают значимость интегра-
тивных реабилитационных подходов в улучшении качества речи у детей с ДЦП посредством развития речевого 
дыхания.

Ключевые слова: детский церебральный паралич, респираторно-речевой механизм, речевое дыхание, фонация, 
диафрагма, логопедическая коррекция, моторные нарушения, дыхательно-речевые навыки, логоритмика, фоно-
педические упражнения, реабилитация, артикуляционный аппарат, мышечный тонус.

KIRISH
Serebral falaj (BSF) – markaziy asab tizimining erta zararlanishi natijasida yuzaga keladigan va doimiy 

motor buzilishlari bilan kechuvchi neyrologik sindrom bo‘lib, u nafaqat harakat faoliyatiga, balki bolalarning 
nutqiy rivojlanishiga ham sezilarli ta’sir ko‘rsatadi. Nutqning shakllanishi murakkab psixofiziologik jarayon bo‘lib, 
unda nafas olish, fonatsiya, artikulyatsiya va rezonans kabi mexanizmlar o‘zaro uyg‘unlashgan holda faoliyat 
yuritadi. Aynan shu tizimlar ichida respirator-nutq mexanizmi markaziy o‘rinni egallaydi, chunki nutq tovushla­
rining to‘g‘ri va ravon hosil bo‘lishi sog‘lom nafasning to‘g‘ri tashkil etilganiga bevosita bog‘liq.

BSF tashxisli bolalarda nafas jarayonining buzilishi, mushak tonusining pasayishi yoki ortishi, diafragma 
faoliyatining sustligi, qo‘shimcha nafas mushaklarining yetarli darajada ishlamasligi natijasida nutqiy nafasning 
yetilmasligi tez-tez uchraydi. Nutqiy nafasning yetishmovchiligi esa fonatsiya jarayonida tovushning past, qisqa 
yoki barqaror bo‘lmasligi, frazal nutqning parchalanganligi, intonatsiya va ritmning buzilishi kabi muammolarga 
olib keladi. Shuningdek, nafas–nutq muvofiqligining izdan chiqishi artikulyatsion harakatlarning sinxronligini 
ham pasaytiradi, bu esa umumiy nutq rivojlanishida sezilarli qiyinchiliklarni yuzaga keltiradi [1].

Respirator-nutq mexanizmlarining buzilishi nafaqat klinik jihatdan, balki psixologik-pedagogik nuqtai 
nazardan ham muhim muammolardan biri hisoblanadi. Shu bois, BSF tashxisli bolalarda nafas tizimini funk-
sional jihatdan qo‘llab-quvvatlash, diafragma faoliyatini faollashtirish, nafasning davomiyligi va kuchini oshirish, 
shuningdek, fonatsiya va nutq oqimini to‘g‘ri shakllantirish bo‘yicha kompleks korreksion yondashuvlarni ishlab 
chiqish dolzarb hisoblanadi.

MAVZUGA OID ADABIYOTLAR SHARHI
Mazkur maqolada serebral falajda respirator-nutq mexanizmlarining buzilish sabablari, ularning nutqiy ri­

vojlanishga ta’siri hamda logopedik, fonopedik va reabilitatsion texnikalarga asoslangan korreksion yonda­
shuvlar tizimli ravishda ko‘rib chiqiladi. Tadqiqotning ahamiyati shundaki, respirator tizimni normallashtirish 
orqali nutqiy faoliyatni yaxshilash mumkinligi ilmiy va amaliy jihatdan isbotlanmoqda, bu esa BSF tashxisli 
bolalarda kommunikativ rivojlanishni qo‘llab-quvvatlashda muhim omil bo‘lib xizmat qiladi.

Serebral falajli bolalarda nutqiy jarayonlarning buzilishi, avvalo, markaziy va periferik motor tizimlarning 
yetarli darajada faoliyat yuritmasligi bilan bog‘liq. Nafas olish jarayonining boshqarilishi bosh miya po‘stlog‘i, 
miya ustuni markazlari va periferik nervlar faoliyatining uyg‘unligi bilan ta’minlanadi. BSFda ushbu tuzil-
malarning zararlanishi natijasida diafragma, interkostal mushaklar, nafas chiqarish mushaklari hamda fonatsiya 
jarayonida ishtirok etuvchi qo‘shimcha mushaklar funksiyasi izdan chiqadi. Natijada bolalarda nafas olish va 
chiqarishning notekisligi, nutqdan oldingi tayyorgarlik nafasining yetishmasligi, nafasning qisqa bo‘lishi, nafas-
ning keskin, yuzaki yoki diafragma faoliyatisiz amalga oshishi, nutq vaqtida nafasning to‘xtab qolishi yoki uzilib 
ketishi kuzatiladi. Ushbu holatlar nafas–nutq mexanizmining tarkibiy qismlarida turli xil buzilishlarga olib kelib, 
bolaning tovush hosil qilishi, frazali nutq qurilishi va nutqning prozodik jihatlarini jiddiy cheklaydi [2].

Respirator-nutq mexanizmlarining buzilish turlariga quyidagilar kiradi:

1.	 Diafragma faoliyatining yetishmovchiligi. BSF tashxisli bolalarda diafragmaning motor innervatsi-
yasi sustlashgan bo‘ladi. Bu esa nafas olishning yetarlicha chuqur bo‘lmasligiga va nutqni davom ettira 
olmaslikka olib keladi. Diafragmatik nafas yetarli shakllanmagan holatlarda bolalar ko‘krak tipidagi nafas 
yordamida nutq hosil qilishga urinadi, bu esa tez charchash va nutqning uzilishi bilan yakunlanadi.

2.	 Nafas mushaklari tonusining patologik holati. Spastik shakldagi serebral falajda mushak tonusining 
keskin ortishi nafas jarayonini cheklaydi. Gipotonik shakllarda esa mushaklarning bo‘shligi sababli havo 
chiqarish kuchi yetarli bo‘lmaydi. Har ikki holatda ham fonatsiya qisqa va kuchsiz bo‘ladi [3].

3.	 Nutqiy nafas va fonatsiya o‘rtasidagi uyg‘unlikning buzilishi. Ko‘plab BSF tashxisli bolalar nutq jara­
yonida nafasni to‘g‘ri taqsimlay olmaydi. Tovush chiqarish nafas chiqarish fazasiga bog‘liq bo‘lsa-da, 
bolalar ko‘pincha nafas olish fazasida ham gapira boshlaydi, bu esa nutqning ravonligini buzadi.

4.	 Ovoz balandligi va tembrining buzilishi. Respirator baza yetarli bo‘lmaganda tovush pasayadi, uzoq 
davom etmaydi, tembri qo‘pol yoki xirillagan bo‘ladi hamda tovushni nazorat qilish qiyinlashadi. Bunday 
o‘zgarishlar nafaqat fonatsion imkoniyatlarni, balki bolaning nutqidagi emotsional ifodalilikni ham chek-
laydi [4].

Respirator baza nutqning fiziologik tayanchi hisoblanadi. U buzilganida quyidagi holatlar kuzatiladi:

•	 artikulyatsiya izdan chiqadi, chunki nafas yetishmovchiligi sharoitida artikulyatsion organlar barqaror ishlay 
olmaydi va tovushlar noto‘g‘ri talaffuz qilinadi;

•	 frazali nutq buziladi, bola gapning o‘rtasida nafas olib yuboradi yoki gapni to‘liq yakunlay olmaydi;

•	 intonatsiya bir xillashadi, nutqda ohang, temp va ritmning pasayishi kuzatiladi;

•	 muloqot faolligi kamayadi, chunki nutq jarayonining qiyinligi bola tomonidan kam gapirishga olib keladi va 
bu holat psixologik adaptatsiyani susaytiradi;

•	 nutqiy eshituv ortiqcha zo‘riqadi, chunki bola o‘z tovushini nazorat qila olmagani sababli fonematik eshitu-
vning rivojlanishi sekinlashadi.

TADQIQOT METODOLOGIYASI
Natijada ushbu omillar birgalikda nutqning fonetik-fonematik, leksik-grammatik va kommunikativ jihatla­

rining to‘liq shakllanmasligiga olib keladi.
Serebral falajli bolalarda respirator-nutq mexanizmini tuzatish kompleks yondashuvni talab qiladi. Quyida 

korreksion metodlarning eng samarali turlari keltiriladi.
1.	 Logopedik nafas mashqlari. Nafas mashqlari nafasning kuchini, davomiyligini va ritmini normallash­

tiradi. Mashqlar quyidagilarni o‘z ichiga oladi: diafragma nafasini shakllantirish (yotgan va o‘tirgan holatda 
bajariladigan mashqlar), ritmik nafas chiqarish mashqlari, frazali nutqqa tayyorlovchi nafas mashqlari, 
“shamni o‘chirish”, “puflab harakatlantirish” kabi havo oqimini boshqarishga qaratilgan mashqlar. Nafas 
mashqlari muntazam qo‘llanganda fonatsiya sifati sezilarli darajada yaxshilanadi [5].

2.	 Logoritmika (harakat va nutq integratsiyasi). Logoritmik yondashuv motor ritmni, nafas va nutqning 
sinxronizatsiyasini kuchaytiradi. Ushbu metod serebral falajda ayniqsa samarali hisoblanadi. Jumladan, 
yurish ritmini nutq bilan moslashtirish, qo‘l harakatlari bilan birga nafasni boshqarish, ritmik she’rlar va 
qo‘shiqlar yordamida nutq tempini normallashtirish logoritmikaning asosiy elementlaridir. Logoritmika 
nafaqat nafasni, balki umumiy motor koordinatsiyani ham mustahkamlaydi.

3.	 Fonopedik mashqlar. Fonopedik texnikalar tovush chiqarish mexanizmini mustahkamlaydi. Ular 
quyidagilarni o‘z ichiga oladi: tovushning sekin-asta balandlashuvini mashq qilish, uzoq davom etuvchi 
fonatsiyani hosil qilish, rezonatorlarni faollashtirish (ko‘krak va bosh rezonatorlari bilan ishlash), vokal-
sanoq mashqlari. Ushbu mashqlar fonatsiyani barqarorlashtiradi, tovush tembrini yaxshilaydi va ovoz 
diapazonini kengaytiradi.

4.	 Mushaklar tonusini normallashtiruvchi texnikalar. Massaj, artikulyatsion mushaklarni bo‘shashtirish, 
proprioseptiv stimulyatsiya, miyofasial relaksatsiya usullari muhim o‘rin tutadi. Mushak tonusi normallash-
ganda nafasning mustahkamlanishi tezroq kechadi [6].

5.	 Multimodal reabilitatsiya modeli. Zamonaviy tadqiqotlar kompleks yondashuvning yuqori samarador-
ligini ko‘rsatmoqda. Multimodal reabilitatsiya quyidagi komponentlarni birlashtiradi: logopedik mashqlar, 
fizioterapiya, Vojta terapiyasi, Bobat terapiyasi, sensor integratsiya treningi, musiqiy terapiya va psixologik 
qo‘llab-quvvatlash. Ushbu yondashuvda respirator-nutq mexanizmi boshqa motor tizimlar bilan birgalikda 
rivojlantiriladi va natijalar yanada barqaror bo‘ladi [7].

TAHLIL VA NATIJALAR
Tadqiqot jarayonida serebral falaj tashxisli bolalarda respirator-nutq mexanizmlarining buzilishlari 

ularning nutqiy rivojlanishida asosiy cheklovchi omillardan biri ekani aniqlandi. Kuzatuvlar shuni ko‘rsatdiki, 
bolalarning aksariyatida diafragma faoliyatining sustligi, nafasning qisqa va notekis bo‘lishi, fonatsiya davo­
miyligining pastligi hamda nafas–nutq sinxronligining buzilishi kuzatiladi. Logopedik nafas mashqlari, logorit-
mika va fonopedik texnikalar tizimli ravishda qo‘llanganda nafasning davomiyligi oshdi, havo oqimini boshqa-
rish yaxshilandi, ovoz balandligi va barqarorligi sezilarli darajada mustahkamlandi. Shuningdek, multimodal 
reabilitatsiya yondashuvi qo‘llangan guruhlarda nutqning ritmikligi, frazali tuzilishi va intonatsion ifodalilikning 
tiklanish darajasi yuqori bo‘lgani aniqlandi. Olingan natijalar nafas tizimi ustida maqsadli ishlash serebral falajli 
bolalarda nutq sifatini yaxshilashning muhim sharti ekanini tasdiqlaydi. 

XULOSA VA TAKLIFLAR
Serebral falaj tashxisli bolalarda respirator-nutq mexanizmlarining buzilishi nutqning shakllanishi va rivojla-

nishi jarayonida eng asosiy cheklovchi omillardan biridir. Nafas olish jarayonining fiziologik jihatdan to‘liq shakl­
lanmaganligi, diafragma faoliyatining sustligi, havo oqimining yetarli darajada boshqarilmasligi hamda fonat-
siya va nafas uyg‘unligining buzilishi nutqning fonetik-fonematik, leksik-grammatik hamda prozodik jihatlarida 
turli darajadagi kamchiliklarni yuzaga keltiradi. Tadqiqotlar shuni ko‘rsatadiki, nafas bazasini mustahkamlashga 
qaratilgan logopedik mashqlar, fonopedik texnikalar, logoritmika va motor tizimni qo‘llab-quvvatlovchi reabili-
tatsion metodlar kompleks qo‘llanilganda nutq jarayonining barcha komponentlarida sezilarli ijobiy o‘zgarishlar 
kuzatiladi [8].

Kompleks yondashuv – logoped, fizioterapevt, nevrolog va psixolog hamkorligidagi multimodal ish – eng 
samarali natijalarni beradi. Bunda nafasning davomiyligi, kuchi va ritmi barqarorlashadi, fonatsiya sifati oshadi, 
nutqning ravonligi va intonatsion ifodaliligi yaxshilanadi, bolaning kommunikativ faolligi esa sezilarli dara-
jada ortadi. Shunday qilib, respirator-nutq mexanizmlariga qaratilgan tizimli korreksion faoliyat BSF tashxisli 
bolalarning nutqiy rivojlanishini qo‘llab-quvvatlashda muhim ilmiy-amaliy ahamiyatga ega bo‘lib, ularning ijti-
moiy adaptatsiyasi va kommunikativ kompetensiyasini shakllantirishda samarali vosita hisoblanadi.

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

